„Повеќе преводи, уникатни историски содржини и богати медиуми - Европската библиотека ја промовира обновената веб-страна“

На 17 февруари 2009 година, Европската библиотека од Хаг, Холандија, го најави пуштањето на новата веб страна www.TheEuropeanLibrary.org, бесплатен извор на опширни материјали за учење и истражување од сите области, од 38 национални библиотеки низ Европа. Првобитно оформена како централна точка за пристап до европскиот библиотечен материјал, веб страната сега комбинира можности за пребарување на повеќе јазици,  неколку онлајн изложби и алатки веб 2.0.
Новиот портал обединува повеќе подобрувања изработени според сугестиите на корисниците. Најбројни беа барањата да се овозможи пребарување на повеќе јазици. Така, сега корисниците може да пребаруваат и да скенираат над 330 збирки на нивниот мајчин јазик. Покрај тоа, се нуди помошен материјал, кој ги опфаќа Најчесто поставуваните прашања и Водичот за почетници кои се достапни на 22 европски јазици.

Исто така, корисниците може да уживаат во богатата понуда на медиуми. Посебна специјалност на порталот се онлајн изложбите коишто ги прикажуваат збирките на европските национални библиотеки. Отворена е нова и многу интересна изложба за Наполеоновите војни која се совпадна со 200- годишнината од битките. Повеќе од 200 ретки материјали беа собрани од националните библиотеки на Шпанија, Португалија, Франција, Обединетото Кралство, Швајцарија, Данска, Холандија и Србија. Во изложбата е поместен уникатен материјал како што е Француската конститутивна повелба (1814), цртежи од Франциско Гоја (1810) и воени мапи на кои се прикажани плановите на Наполеон за нападите. Посетете ги изложбите и збирките на следниве страници:

 http://www.theeuropeanlibrary.org/exhibition/

 http://search.theeuropeanlibrary.org/en/collections_all.html

Белешка за уредниците:

www.TheEuropeanLibrary.org е сервис на Конференцијата на европските национални библиотеки (Conference of European National Librarians - CENL) - кој нуди бесплатен, единечен пристап до комбинирани извори, книги, магазини, списанија, ракописи, звучни и видео архиви, во дигитална и недигитална форма. Europeana.eu - првобитно наречена European Digital Library (EDL) - се надоврзува на проектниот менаџмент и техничката експертиза на Европската библиотека.
